ՀԻՄՆԱՎՈՐՈՒՄ
«ՇՎԵԴԻԱՅԻ ԹԱԳԱՎՈՐՈՒԹՅՈՒՆՈՒՄ ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԴԵՍՊԱՆՈՒԹՅՈՒՆ UՏԵՂԾԵԼՈՒ ՄԱՍԻՆ» ՀՀ ՆԱԽԱԳԱՀԻ ՀՐԱՄԱՆԱԳՐԻ ԸՆԴՈՒՆՄԱՆ 

Հայաստանի և Շվեդիայի միջև դիվանագիտական հարաբերությունների հաստատումից ի վեր (1992թ.) քսան տարիների ընթացքում քաղաքական երկխոսության և բարձրաստիճան շփումների ակտիվացում է նկատվել հատկապես վերջին 7-8 տարիների ընթացքում, որոնք նշանավորվել են ՀՀ Նախագահի,    վարչապետի և ԱԳ նախարարի  այցերով:  
Երկու երկրների խորհրդարաններում գործում են բարեկամության խմբեր: ՀՀ և Շվեդիայի պատգամավորների շփումները վերջին անգամ տեղի են ունեցել 2011թ. շվեդա-հայկական բարեկամության խմբի պատվիրակության Հայաստան կատարած այցի շրջանակներում:       

Շվեդիան հանդիսանում է միակ սկանդինավյան երկիրը, որի խորհրդարանն ընդունել է Հայոց ցեղասպանության փաստը (2010թ.): 

Շվեդիայի տնտեսությունը աշխարհում ամենամրցունակներից է, և հանդիսանում է Սկանդինավյան տարածաշրջանի ամենամեծ տնտեսությունը /բացարձակ թվերով ամենամեծ ՀՆԱ/: 
2006 թվականից ի վեր Շվեդիայի արտաքին քաղաքականությունում կարևոր դեր է հատկացված Հարավային Կովկասին:   
Շվեդիան ԼՂ հակամարտության հարցում հայտարարել է ԵԱՀԿ Մինսկի խմբի ջանքերին իր աջակցության մասին: 
Շվեդիան Եվրոմիության «Արևելյան գործընկերություն» ծրագրի նախաձեռնող երկրներից է, ինչն արտացոլում է այդ երկրի աճող հետաքրքրությունը Հարավային Կովկասի հանդեպ և երևան հանում ԱլԳ-ի կենսագործմանն ու ծրագրի մասնակից երկրների հետ համագործակցությունը զարգացնելու Շվեդիայի արտաքին քաղաքականության կարևոր ուղղությունը: 
Հարավկովկասյան, ինչպես նաև ԱլԳ երկրներից Հայաստանը միակն է, որը չունի ռեզիդենտ դեսպանություն Ստոկհոլմում: 2006-2011թթ. Շվեդիայում ՀՀ դեսպանը հավատարամագրվել է Երևանից: 
Շվեդիայում ներկայումս առկա է բավականին լավ կազմակերպված հայկական համայնք, որն ամենախոշորն է Սկանդինավյան տարածաշրջանում:  

Շվեդիայում Հայաստանի ռեզիդենտ դեսպանության բացումը խթան կհանդիսանա զարգացնելու հայ-շվեդական երկկողմ հարաբերությունները, այդ թվում առևտրատնտեսական ոլորտում և օգտվելու  Շվեդիայի տնտեսական հզոր ներուժից:
Ստոքհոլմում ՀՀ դեսպանության բացումը կարող է ազդակ հանդիսանալ Շվեդիայի համար Երևանում դեսպանություն բացելու համար:  
Հաշվի առնելով վերոհիշյալը, ՀՀ արտաքին գործերի նախարարությունը նպատակահարմար է գտնում Շվեդիայում ՀՀ դեսպանության (նստավայրը` ք.Ստոկհոլմ) ստեղծումը:            
